abenduak 11
Contigo Navarra-Zurekin Nafarroa talde parlamentarioari atxikitako foru parlamentari Miguel Garrido Sola jaunak idatziz erantzuteko galdera egin du Foru Komunitateko langile publikoen eskubideak parekatzeari buruzkoa, 5/2023 Errege Lege Dekretuak Enplegatu Publikoaren Oinarrizko Estatutuan egindako aldaketei dagokienez (11-23/PES00195). Hona hemen Nafarroako Gobernuko Barneko, Funtzio Publikoko eta Justiziako kontseilariak ematen duen informazioa: 
Barneko, Funtzio Publikoko eta Justiziako Departamentuko Idazkaritza Tekniko Nagusiak Zuzendaritza Nagusi honi bidali dio Contigo Navarra-Zurekin Nafarroa talde parlamentarioari atxikitako Miguel Garrido Sola jaunak 2023ko azaroaren 13an aurkeztutako informazio eskaera. 
Txosten honen bidez erantzuna ematen zaio 11-23/PES-00195 eskaeran jasotako galderari. Galdera hori Nafarroako Foru Komunitateko Administrazioko langileen eskubideak parekatzeari buruzkoa da, ekainaren 28ko 5/2023 Errege Lege Dekretuak Enplegatu Publikoaren Oinarrizko Estatutuan sartutako aldaketei dagokienez. 
Planteatutako galderari dagokionez, adierazi behar da Nafarroako administrazio publikoko langileen eskubideak parekatzeko arauzko aldaketa estatutu berriaren idazketaren inguruan garatu behar den funtzio publikoaren arau-esparru osoa eguneratzeko lanen esparruan dagoela ezarrita. 
Araudi hori sindikatu-negoziazioaren xede izan behar dela jakinarazi da. Beraz, baimen horien araubide juridikoa eguneratzen duen arauaren edukiari dagokionez, ezin izanen da zehaztasun handiagorik eskaini, Nafarroako Administrazio Publikoetako funtzionarioen oporren, lizentzien eta baimenen Erregelamendua onartzen duen otsailaren 9ko 11/2009 Foru Dekretuan ezarritakoari jarraiki, harik eta arauz eguneratzeko dauden gaiei buruzko negoziazioa garatzen ez den arte, legezko agindu bat baitago (Nafarroako Administrazio Publikoen zerbitzuko Langileen Estatutuaren Testu Bateginaren 83. artikulua) eta Gobernuaren Akordio Programatikoa errespetatzeko borondatea, langileen gaietan akordio sindikal bat bilatu behar denean. 
Hori guztia jakinarazten dizut, Nafarroako Parlamentuko Erregelamenduaren 215. artikulua betez. 
Iruñean, 2023ko abenduaren 1ean 
Barneko, Funtzio Publikoko eta Justiziako kontseilaria. Amparo López Antelo 

